
臣不勝危苦痛切之至〈文肅奏草〉

十二月給事張沂論劾張鯨事情

上怒發鎮撫司勘問已又廷杖六十革職爲民〈邸報〉

閣臣王家屛服閣有　旨召用〈邸報〉

　豫章大侵新建縣一民鄕居窘甚家止存一木桶出貨

　之得銀三分計無所復之乃以二分銀買米一分銀買

　信將與妻孥共一飽食而死炊方熟會里長至門索丁

　銀無以應之里長遠來而飢欲一飯而去辭以無人穌

　見飯責其欺人人摇手曰此非君所食愈益怪之始流

　涕而吿以寔里長大駭亟起傾其飯而埋之曰若無遠

　至此吾家尙有五斗穀若隨我去負歸可延數日或別

　有生理奈何遽自殞爲其人感其意而隨之果得穀以

　歸出之則有五十金在焉其人駭曰此必里長所積儹

　官者誤置其中渠救我死我安忍殺之遽持銀至里長

　所還之里長曰吾貧人安得此銀此殆天以賜若者其

　人固不肯持之去久之乃各分二十五金兩家遂稍饒

　裕然二人以一善念而感天賜金聞者亦足以勸矣〈出紀〉

　〈錄彙編〉

　宣武門外多囘夷聚居世以宰牛爲業是年廵城御史

　楊四知榜禁之衆皆鼓譟諸大臣知狀弛其禁乃定葢

--

　禁殺是美事而京師不可行想各邊亦當然〈出小品〉

　甘肅撫臣奏稱九月內石灰溝地方天鼓鳴空中有成

　犬形者羣吠有聲古之怪異多未聞有若此者人或以

　爲兵兆未知是否〈出漫錄〉

是年大將軍李成梁決策進勦從威遠堡出塞中軍令無

殺降卜寨棄其師入那林孛羅壁大將軍因縱兵直擣城

下矢石雨激多殺傷發大砲擊中堅城盡裂中輙洞胊二

酋始奪氣倒戈乞哀計斬級五百有奇釋二酋不誅班師

還開原兵備使成遜用衆議請幷釋康古陸存歹商謂欲

殱諸酋立商則康酋溫姐首當誅欲和諸酋存商則康酋

溫姐者當釋叛而縛之窮而釋之爲均　勑分寨給先種

與北關建州共藩東北便總督侍郎顧養謙亦謂歹商弱

多疑卽殱諸酋立之不能有某衆不如釋康古陸使和歹

商諸酋見康酋釋不復疑而又畏我因重歹商歹商以諸

酋立而王台子孫皆全矣康酋再死再生德莫厚焉刑莫

威焉　　　　　　　　　　　內倚　中國而外以姻

重寢北關謀此寔東陲長策遂釋康古陸囚諭之曰　中

國立歹商以王台囚汝以𦔳北關侵歹商也汝亦台子終

不忍殺今釋汝和諸酋修汝父業歹商安危汝則任之康

古陸唯唯因令歹商以叔事康酋以祖母事溫姐刑牲盟












[image: ]

[image: ]

取自“https://zh.wikisource.org/w/index.php?title=Page:四庫禁燬書叢刊_史部_第01冊.pdf/628&oldid=1387934”


					分类：	未校对




				

			
			
		

		
			

		 此页面最后编辑于2018年3月21日 (星期三) 13:00。
	本站的全部文字在知识共享 署名-相同方式共享 4.0协议之条款下提供，附加条款亦可能应用。（请参阅使用条款）
在部份国家和地区，包括中国大陆、澳门和台湾，作者精神权（含署名权）永久有效（详情）。

Wikisource®和维基文库标志是维基媒体基金会的注册商标；维基™是维基媒体基金会的商标。
维基媒体基金会是在美国佛罗里达州登记的501(c)(3)免税、非营利、慈善机构。




		隐私政策
	关于维基文库
	免责声明
	行为准则
	开发者
	统计
	Cookie声明
	手机版视图



		[image: Wikimedia Foundation]
	[image: Powered by MediaWiki]





		

	
 

 

		
		

开关有限宽度模式







